
Xewe berdîne 

Le çeşnî gerûy kew, 
Kewî domî yexsîrî zîndanî darî, 
Pi’rî sewze bestey xiroşanî ba’rî 
Terey baweşî tasebarî binarî 
Şepolî le gwên xwênî şermî kiçane 
Le ser ’rûmetî matî bûkî ’rezasûk 
Be tînî bitawênî ’rwanînî zawa 
Gerimtir le pi’rşingî tawî beharî 
Wekû nerme hengawî lawî berew jwan 
Le cê jwanî zîndû be giyanî kiçî cwan 
Wekû germe yawî qeşey destî taraw 
Le bijwênî deriyaî bilûrînî berwê 



Be xu’r xo be dîwarî kêwa eda aw 
Le ge’l gaşe berda ser eswê ser eswê.  

++++++++++++

kiçî nûr qetîsî desî dêwî kêwe 
Le enguste çawî di’lî xêwî kêwa 
Berew der, berew şarî derya be’rêwe . 
Gerûy wîşk u çawî sipî çawekanî 
Derûy ’rûnî awe 
Be fanosî estêre ber çawî ’rûne 
Le ber pêy herîrî kewey sêwe’re 
Be poy mange şew çindirawe . 
E’lêy burcî xapûrî mêjûy lemêjîn 
Le dirzî hezar xiştî ’roj u şewanî 
Di’lopey çipey polî periyanî dada 
E’lêy pêkenînî kiçî serguriştey qedîmî 
Le endamî tapoy wekû bûmelê’lî 
Sinûrî şewî dwênê ew’roy beyanî 
Peçey qursî nisiyanî însanî lada  . 

++++++++++++  

E’lêyî dengî şimşa’le ’reşma’lî do’lî di’rîwe 
Şema’lî derey dûre şarî 
pişûy pi’r le ’aetirî beharî kiçî kurd 
be bilwêrî şûşî gerûy zerd u zo’lî 
Le zinwêrî zêw ajinî say zirînganewey şew 
Be xu’r zemzemey he’lbi’rîwe 
Be ê’acazî engustî pakî muhemmed 
şetî nûr be ’rûy mangî ’aerza  kişawe 
tirûskey birûskey şewî dem beharî be hewre 
le ser asimanî zewî ’raxuşawe. 
Le her gaz u ’rêbazê wa gazî awî egatê  
Nyazî hezaran gezîzey benazî wedî dê 
Ebûjêtewe darî çakî be widmî henasey 
Şiney nerme lawênî dem bay exatê 

++++++++++++ 



E’lêy tacî zim’rûtî du’rgey leser nawe derya 
Heta çaw heter ka, şepole , şepole 
Le bûna le çûna 
Be ahenge serbendî bizwênî xoşî
Le ber xoretawa e’lêy sîngî jîne ehajê 
E’lêy: hanî hestane dengî xiroşî
Sirûdî xwnawey behare le gwêma 
Le her şîwe cobarê her deşte çomê 
Le di’lmaye bi’rway berînî  be derya geyiştin  
Le tarîke tarwgekem wa beser çû 
zemanî terîkîm 
îtir xêr u xoşî le ’rêma. 

++++++++++ 

Wehaye : 
Ke kanî be hîwa 
Beharane lûzew ebestin berew şarî derya     
Be’lam daxî cergim le ge’l her beharê 
Ke ’raeç’lekin sewze’lanî 
Le xakîne xewnî girana 
Le di’lma xem u daxî em derde sewze: 
Ke derdî giranî hemû ’rêbwarê wenewze. 

+++++++++++ 

Le ber nûrî xora  
Gelê kwêre kanî şewaren 
Ziney dem behwarî harî dirozin hezarin 
Ke teslîmî sî’hr u teslîmî binarin 
Be bê hew’lî he’ldan u çaranî çarin 
Behîwan bigirmênê hewrî beharî 
’Reahabin 
Le zîndanî berdînî ’xara .  
Keçî, wa kewî u destemoy deste’latî ’rikey do’l u şîwin 
Le ber samî ’rê wa bezîw u tezîwin 
Le ge’l goçî kirdin gizingê, 
Çewaşen le pêçî nizara . 

++++++++++++ 



Hata bîrî ta’lî gi’rawê 
Be di’lma ge’rawe 
Heta yad ekem awe bew wirme berdîne karî kirawe 
E’lêm sed mixabin 
Wicaxê ke rûgey hezaran nizay şîne bahoy betasen 
Webûjênewey hest u han u henasen 
Çilone ke bîjûy gi’rawan ebînin 
Le nêw çawî ew xanedane 
Lehî çone pîtî bi’rawe? 
Ne sozey bilawênî mîrî, xunawey beharî 
Ne tûkî biray ’rêbiwarî 
Le kasî xewa, fêrî ’rasanî naken 
Peşîmanî hermanî naken 
Weha gey leşî bew ge berdîne gawî kirawe 
Ke’hêlêke, ko’rijn u ’hiley nemawe 
Wehaye ke her giyaye lew deşte şînin 
Le ser matemî awe berdîne, serşîn u sergermî şînin 

++++++++++++ 

Gelê gole lew çole yexsîrî xakin 
Be ’rûya ge’la wek çemo’ley ki’lo’lî werîwin 
Gemaroy zelî nêze, wa tengî pê he’lçinîwin, 
Ke bê derfetî pêkenînin be sed berzigî zerde masî 
Liq u pop u heşge’l 
Weha dewr u piştî tenîwin 
Ke bê firsetî çawebi’rkê 
Le ge’l ’’ae’rşî pakin 

++++++++++++ 

Heta coge awê be wişkî debînim 
E’lêy mêrgî ’ruxsarî kîjêkî ka’l u mina’le 
Be kûzî temen ca’re cwanêkî pi’r xewş u xa’le 
Teşendare cergî birînim 
Be’lê :dûre germênî be derya geiyştin 
Be’lê: waye kanî hejarin 
Ezanim 
Ewaney ke parawî awin bijarin . 
Ezanim le ’rêga, 
Metirsî gelê jeng u jarin 



Be’lam kake ew gişte eq’lî xesarin 
Le naw ew hemû awe her çaweyek 
Bawî hengawî xoşe
Be tenya ewe şarezaî kosp u kenda’lî ’rêye 
Hewe’l menzi’lî zêye, awatî berzî zirêye 
Ezanê le he’ldêre hanî behêzî 
Le eskund u ça’laye he’ldan u gêjî 
Pe’roy şînî serşanî deryaye jinî kerêzî 
Ezanê le pê nakewê pêye pê’lawî tasey piyasey le pê bê 
Newestan dewestê be destê 
Ke xarawî îş u swawî swê bê 
Le her şwênê ’ramawe, damawe, karî tewawe 
Ezanê ebê her bijî u bajiwê, ta bijî ta bimênê 
Henawî be hengawe, nesrewtine kûlekey ’rû’hî awe 

++++++++++++ 

http://www.gagesh.com/S-Ilchanizade/Soara-Elchanizade.htm

